
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৮
রূপসী বোম্বেটে



সমুদ্র-তটবর্তী একটি নিভৃত অরণ্যে কয়েকজন লোক নিম্নস্বরে কি পরামর্শ করিতেছিল।

 সেই অরণ্যের অদূরে সমুদ্র-বক্ষে একখানি শুভ্র বর্ণের জাহাজ হইতে অস্ফুট বাস্পের শব্দ উথিত হইতেছিল; জাহাজের সমস্ত দীপ নির্ব্বাপিত হইয়াছিল।—ইহা রূপসী বোম্বেটের জাহাজ।

 রাত্রি ঠিক আট ঘটিকার সময় জাহাজের কাপ্তেনের ইঙ্গিতে কয়েকজন নাবিক জাহাজের উপর হইতে দুইখানি ফ্ল্যাট জলে নামাইয়া দিল; প্রত্যেক ফ্ল্যাটের উপর এক একখানি প্রকাণ্ড মোটর গাড়ী। গাড়ীতে মাল বহিবার জন্য প্রচুর স্থান ছিল।

 ফ্ল্যাট দুইখানি জলে নামিলে নাবিকগণ আদেশের প্রতীক্ষায় দাঁড়াইয়া রহিল; কিন্তু তাহাদিগকে অধিকক্ষণ বিলম্ব করিতে হইল না। আমেলিয়া ও তাঁহার মাতুল জাহাজের কিনারায় আসিয়া দাঁড়াইলেন।

 রূপসী বোম্বেটে আমেলিয়া সমুদ্রের দিকে চাহিয়া তাঁহার মাতুল গ্রেভিস্কে মৃদুস্বরে বলিলেন, “সৌভাগ্যক্রমে আজ সমুদ্র বেশ স্থির আছে; কার্যোদ্ধারে তেমন অসুবিধা না হইবারই কথা।”

 একখানি ফ্ল্যাটের এক প্রান্তে রাইমার দাঁড়াইয়াছিল; সে বলিল, “হাঁ, আমারও বিশ্বাস—সহজেই আমরা কার্যোদ্ধার করিতে পারিব। কিন্তু আর আমাদের বিলম্ব করা হইবে না। আপ বলিয়াছেন, রাত্রি বারটার সময় প্রহরী, পরিবর্ত্তিত হইবে, তাহার পূর্ব্বেই আমাদের ঘটনাস্থলে উপস্থিত হওয়া আবশ্যক।”

 পাঁচ মিনিটের মধ্যে ফ্ল্যাট দুইখানি সমুদ্রতটে উপস্থিত হইল। আধ ঘণ্টার মধ্যেই মোটর গাড়ী দু’খানিকে ফ্ল্যাট হইতে তীরে অবতরণ করা হইল। অতঃপর মোটর গাড়ী দুইখানি পোর্টো কস্টা বন্দরের দিকে ধীরে ধীরে পরিচালিত হইল। গাড়ীতে ল্যাম্প প্রজ্বলিত

		 এই পাতা শেষ সম্পাদিত হয়েছে ১৯:৪৪টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

